
PANANGIDUR-AS KADAGITI PANAGAMIENDAR ITI NAREBISAR A KARTA TI 
SIUDAD KEN COUNTY TI HONOLULU 1973 (2017 NGA EDISION) TAPNO 
MAIYESTABLISAR TI LIMITASION TI TERMINO PARA ITI MANGUKOM NGA 
ABOGADO TI SIUDAD KEN COUNTY TI HONOLULU. 

NUPAY, inaprobaranen dagiti botante ti Siudad ken County ti Honolulu (“Siudad”) 
dagiti limitasion ti termino para kadagiti nabotosan nga opisina ti miembro ti Konseho ti 
Siudad ken Mayor ti Siudad, ngem saan a naiyestablisar dagiti limitasion ti termino para 
iti nabotosan a Mangukom nga Abogado ti Siudad; ken 

NUPAY, dagiti isu met laeng a rason ti paglintegan para iti pananglimitar kadagiti 
termino dagiti miembro ti Konseho ken ti Mayor, kas iti pananglimitar iti kabaelan dagiti 
opisial ti Siudad a mairamut iti turay ken gapu iti daytoy ket adda iti posision a 
mangabuso kadagiti pannakabalin nga intalek kadakuada dagiti botante, ket maiyaplikar 
iti Mangukom nga Abogado; ken 

NUPAY, ti posibilidad a pannakaabuso ti pannakabalin babaen iti Mangukom nga 
Abogado ti Siudad, nga addaan iti turay a mangirugi kadagiti kriminal a panangukom 
ken makaipeggad iti pannakairugi ti kriminal a panangukom maibusor iti siasinuman a 
tao iti uneg ti Siudad, ket partikular a nakaam-amak; ken 

NUPAY, ti agdama nga Mangukom nga Abogado ket nagserbin iti tallo a nabukel 
nga uppat a tawen ti termino (1989-1993, 1993-1997, ken 2013-2017), nabotosan nga 
agserbi iti kanayonan nga uppat a tawen a termino (2017-2021), ken nabotosan pay iti 
espesial a mid-term a panagbotos iti bakante tapno agserbi iti agarup dua-ket-kagudua 
a kanayonan a tawen (2010-2013) kas Mangukom nga Abogado ti Siudad; ken 

NUPAY, nu ti panagserbi agingga iti murdong ti termino a nakaibotosan ti 
agdama a Mangukom nga Abogado, ti Mangukom nga Abogado ket agserbinto iti dayta 
nga opisina iti labes ti 18 a tawen, ken maiparbeng ngarud nga inayon dagiti termino 
nga 2013-2017 ken 2017-2021 iti panangkuenta kadagiti maipakat a limitasion ti 
termino ti agdama; itatta, ngarud, 

ANAMONGAN KOMA ti Konseho ti Siudad ken County ti Honolulu: 

1. A dagiti sumaganad a saludsod ket maikabil iti balota para iti 2020 a
sapasap a panagbotos:

“Amiendaran kadi ti Narebisar a Charter ti Siudad tapno 
maikeddeng ti limitasion ti termino ti Abogado ti Prosekiusion ti 
Siudad ken County ti Honolulu iti dua nga agsaruno a buo nga 
uppat a tawen a termino, kapada ti limitasion ti termino a maipakat 
iti Mayor ken dagiti kameng ti Konseho ti Siudad ken County ti 
Honolulu?”  

2. A ti Seksion 8-102 ti Narebisar a Karta ti Siudad ken County ti Honolulu
1973 (2017 nga edision) ket maamiendaran kas iti sumaganad:

“Seksion 8-102. Termino ti Opisina -- Ti termino ti opisina ti 
mangukom nga abogado ket [mangrugi] agrugi iti uppat a tawen iti 
alas dose a meridian iti maikadua nga aldaw ti Enero kalpasan ti 
pannakabotos ti mangukom nga abogado.  Awan ti mabotosan a 
tao iti opisina ti mangukom nga abogado para iti nasursurok ngem 
dua nga agsaruno nga uppat a tawen a termino.” 

3. A ti Artikulo 16 ti Narebisar a Karta ti Siudad ken County ti Honolulu 1973
(2017 nga Edision) (“Iskediul ti Transision”), ket maamiendaran tapno
mainayon ti maysa a baro a seksion a maiyannatup nga ikkan ti
Tagarebisar iti Karta iti numero ken maibasa kas iti sumaganad:

“Seksion 16-__.  Dagiti Probision ti Transision a Mainaig 
kadagiti Limitasion ti Termino para iti Mangukom nga 
Abogado. 
Para kadagiti panggep dagiti probision ti Seksion 8-102 a 
mangyestablisar kadagiti limitasion ti termino para iti mangukom 
nga abogado, ti limitasion ket kairamanan ti aniaman nga uppat a 
tawen a termino wenno dagiti termino ti mangukom nga abogado 
nga adda iti opisina iti epektibo a petsa daytoy a seksion a 
nakaibotosanna sakbay ti, ken uray ti aniaman nga uppat a tawen a 
termino a nakaibotosan dayta a mangukom nga abogado kalpasan, 
ti epektibo a petsa daytoy a seksion.” 

4. A kadagiti Seksion 2 ken 3 daytoy a resolusion, paset ti Karta a
mabaliwan ket maikkan iti bracket ken maugedan ken ti baro a Karta ket

ma-underscore.  Iti panagrebisar, panangtipon, wenno panangiprinta 
kadagitoy a probision ti Karta a mainayon iti Narebisar a Karta ti Siudad 
ken County ti Honolulu 1973, kas naamiendaran, saan a masapul nga 
inayon ti Tagarebisa iti Karta dagiti bracket, ti naikkan iti bracket a paset, 
wenno ti panangikabil iti underscore. 

5. A no dagitoy a probision ti Karta ket amiendaran ti (dagiti) aniaman a
dadduma a pannakaamiendar ti Karta nga inaprobaran dagiti botante iti
2020 a sapasap a panagbotos, ti Tagarebisa iti Karta, iti panangrebisar,
panangtipon, wenno panangiprinta iti Narebisar a Karta ket:

a. Mabalin a mangpili wenno mangpili manen kadagiti artikulo,
kapitulo, seksion wenno paset dagiti seksion, ken mangbaliw iti
urnos dagiti reperensia ditoy;

b. Ket, malaksid no nalawag a naikabil iti daytoy a probision wenno iti
(kadagiti) dadduma a resolusion a mangamiendar kadagitoy a
probision ti Karta, mangpasingked, agingga iti saklaw a mabalin,
kadagiti amin a maaprobaran nga amiendar; ken

c. Mangbaliw iti kapitalisasion wenno ti porma dagiti numero ken
dagiti gatad ti kuarta para iti panagpapada.

6. Nga iti panangadaptar ti Konseho iti daytoy a resolusion, ti Klerk ti Siudad
ket ken madutokan ditoy:

a. A mangisagana kadagiti kasapulan a balota a kakuyog ti saludsod
a linaon daytoy a resolusion ken addaan kadagiti baet a para iti
“wen” ken “saan” a botos iti saludsod a maiparang kadagiti agbotos
iti 2020 a sapasap a panagbotos.  Ti Klerk ti Siudad ket mabalin a
mangaramid iti teknikal ken saan a napateg a panagbaliw iti porma
ti saludsod a maiparang tapno maiyannatup daytoy iti porma dagiti
dadduma a saludsod iti amiendar ti Karta a maiparang kadagiti
agbotos iti isu met laeng a panagbotos; ken

b. A mangipablaak kadagiti naisingasing iti ngato a pannakaamiendar
ti Karta iti pang-inaldaw a pagiwarnak iti sapasap a sirkulasion ti
Siudad ken County ti Honolulu iti saan a nababbaba ngem 45 nga
aldaw sakbay ti pannakaisubmitarda kadagiti agbotos iti 2020 a
sapasap a panagbotos.

7. Nga apaman a maaprobaran ti saludsod nga amiendar ti Karta a naikabil
iti daytoy a resolusion babaen iti kaadduan kadagiti botante nga agbotos
ditoy, kas nasertipikaran, agbalin nga epektibo dagiti naisingasing a
pannakaamiendar ti Karta intono Enero 1, 2021 ken ti Tagarebisa iti Karta
ket mabilin nga isingitna daytoy petsa ti panagepektibo iti tunggal ti sarita
a “ti petsa ti panagepekto daytoy a seksion” ket agparang iti baro a
Seksion ti Karta 16-__ maipakat maiyannatup iti Seksion 3 daytoy a
resolusion.

IMPARANG NI: 

PETSA TI PANNAKAIPARANG: 

Honolulu, Hawaii Dagiti miembro ti Konseho 

